
Uqalimaariuqsaniq | Level 11
Uqalimaariuqsaniq is an Inuktitut reading program developed in Nunavut. This program is based on  
language-acquisition research from around the world. Uqalimaariuqsaniq is a sequential and progressive Inuktitut 
reading program that supports students in their development from emergent to fluent readers. 
 

   
 
 
 
 

Book details
Level: 11      
Text type: Fiction
Subjects/themes: whale hunting, learning new skills, family relationships, skinning and preparing meat, sharing country food, community
Key features: dialogue, third-person point of view, past tense  



ᐅᐃᓕᐊ ᓴᖅᐱᓕᒐᓱᒋᐊᖅᑐᖅ

ᑎᑎᕋᖅᑑᒃ 
ᒥᐊᕋᓐ ᕕᔅᑐᓚ ᐊᒻᒪᓗ ᐅᐃᓕᐊ ᕝᓛHᐅᕐᑎ

ᑎᑎᖅᑐᒐᖅᑐᖅ 
ᐊᒫᓐᑕ ᓵᓐᑦᓚᓐᑦ

“ᐊᑯᓂᒍᓱᑦᑐᖓ!” ᐅᖃᖅᐳᖅ ᐅᐃᓕᐊ ᐊᑖᑕᒥᓄᑦ.
ᓈᒻᒪᑦᓯᓚᐅᕐᖓᑦ ᐊᓪᓚᙳᐊᑦ ᐊᖅᑯᓵᓛᓕᕐᒥᔪᑦ ᐅᐃᓕᐊᑉ 

ᓄᓇᖓᑎᒍᑦ, ᐊᑦᓱᐊᓗᒃ ᖁᕕᐊᓱᓕᖅᑐᖅ! 
ᐊᕐᕌᓂ ᖃᓂᒪᔪᒻᒪᑦ ᕿᓚᓗᒃᑭᐊᖅᑎᓪᓗᒋᑦ, ᑕᕝᕙᓂ ᐊᕐᕌᒍᒥ 

ᐱᓇᓱᖃᑕᐅᒍᒪᑕᐃᓐᓇᕋᒥ.

ᐅᐃᓕᐊᒃᑯᒃ ᐊᑖᑕᒌᒃ ᐸᕐᓇᓯᒪᑦᓯᐊᕆᐊᖃᓚᐅᖅᑑᒃ ᓴᖅᐱᓖᑦ ᐊᖅᑯᓵᖅᑲᑕ 
ᐱᑐᐃᓐᓇᕆᐊᖃᓛᕋᒥᒃ ᐅᒥᐊᕐᒥᓅᕆᓐᓇᐅᓗᑎᒃ ᕿᓚᓗᒃᑭᐊᓕᖅᑲᑦ.

ᐅᐃᓕᐊᑉ ᐊᖓᖓᓂᒃ ᒨᓴᒥᒃ ᑲᑎᓯᒍᒫᕐᓂᐊᖅᑑᒃ ᐅᒥᐊᕐᒥ 
ᐃᓚᐅᓂᐅᓴᒻᒪᑦ ᐃᑲᔪᕆᐊᕐᓗᓂ.

ᐸᕐᓇᓪᓗᑎᒃ ᐅᑯᓂᖓ ᐱᖃᕆᐊᖃᖅᑐᑦ, ᐆᕚ, ᖁᑭᐅᑏᑦ, ᒪᕐᕉᒃ ᐅᓈᒃ 
ᐳᑦᑕᖅᑯᑎᓖᒃ, ᓴᕖᑦ, ᑕᖁᐊᑦ, ᐊᒻᒪᓗ ᐊᑦᑕᕐᓇᖅᑕᐃᓕᓯᐅᑏᑦ 
ᒪᑯᐊ ᐅᖄᓚᐅᓪᓗ ᖃᖓᑦᑕᖅᑎᑕᐅᓯᒪᔪᒃᑰᖅᑐᖅ. ᖁᑭᐅᑏᒃ 

ᓴᓗᒪᒋᐊᖃᖅᑐᑦ ᐅᓈᓪᓗ ᑮᓐᓇᓴᖅᓯᒪᓗᑎᒃ.
“ᐅᒥᐊᕗᓪᓗ ᐅᖅᓱᖃᑦᓯᐊᕆᐊᖃᓛᕐᒥᔪᖅ,” ᐅᐃᓕᐊᑉ ᐊᑖᑕᖓ 

ᐃᖅᑲᐃᑎᑉᐸᐅᒃ.

ᐊᓱᐃᓪᓛᒃ ᐊᑐᐃᓐᓇᕈᖅᓴᐃᒌᕋᒥᒃ, ᑐᓴᖅᑯᑦ 
ᐃᓄᒻᒪᕆᒻᒥᒃ ᐆᕚᒃᑯᑦ ᑕᑯᔪᒥᓂᕐᒥᒃ ᐊᓪᓚᙳᐊᕋᓴᕐᓂᒃ 

ᐃᒡᓗᕋᓛᕐᒥ ᖃᓂᒋᔭᖓᓂ, ᑕᐅᓇᓂ. “ᐊᑏ, ᐃᕐᓃᒃ!” ᐅᐃᓕᐊᑉ ᐊᑖᑕᖕᒐ 
ᖃᐃᒐᓛᖅᐳᖅ ᖁᕕᐊᓱᑦᓱᓂ. ᐊᓐᓄᕌᓂ ᐱᓪᓗᓂᔾᔪᒃ 

ᐊᑐᕆᐊᓕᓂᓗ ᐊᓂᓵᖅᐳᑦ.

ᐱᓲᑎᑲᓪᓚᒃᑯᑦ ᐅᒥᐊᓕᐊᖅᑐᑦ ᑲᑎᓯᑦᓱᑎᓪᓗ ᐊᖓᖓᓂᒃ ᒨᓴᒥᒃ. 
ᕿᓚᒥᐊᓗᓪᓗ ᐅᓯᓕᖅᑐᖅᑯᑦ ᐅᒥᐊᕐᒥᓐᓄᑦ.

“ᑲᒪᒋᑦᓯᐊᕐᓂᐊᖅᑲᑎᑦ ᖁᑭᐅᑏᑦ, ᐃᕐᓃᒃ,” ᐅᖃᖅᐳᖅ ᐅᐃᓕᐊᑉ ᐊᑖᑕᖓ.
“ᖁᕕᐊᓇᖅᑐᖃᑦᑕ!” ᐅᖃᖅᐳᖅ ᐅᐃᓕᐊ.

ᐊᖑᓇᓱᑦᑏᑦ ᐊᒥᓱᑦ ᖃᓂᑦᑐᒥ ᐸᕐᓇᓚᐅᕐᒥᔪᑦ.

ᐃᒪᖅ ᐅᖅᓱᐊᓚᐅᖅᑐᖅ ᐅᐃᓕᐊᑉ ᐊᑖᑕᖓ ᐃᖏᕐᕋᓯᕙᓪᓕᐊᑎᓪᓗᒍ 
ᑕᐃᑦᓱᒪ ᐃᓄᒻᒪᕆᐅᑉ ᐅᖃᖅᑲᐅᔭᖓᑕ ᒥᑦᓵᓄᑦ ᐊᓪᓚᙳᐊᖅᑕᓕᒻᒧᑦ. 

ᐅᐃᓕᐊ, ᐊᑖᑕᖓ ᐊᖓᖓᓗ ᒨᓴ ᐊᑐᓚᐅᖅᑐᑦ 
ᐊᐅᐸᖅᑐᓂᒃ ᐳᑦᑕᒍᑎᓂᒃ ᐊᑦᑕᒃᑳᕐᓂᒃ, ᐃᒫᑲᓪᓚᓐᓂᕈᑎᒃ ᐊᑐᖅᐸᒌᖅᑐᑦ. 

ᐅᐃᓕᐊ ᑕᑯᒋᐊᖅᑐᖅ ᐃᒫᓄᑦ. ᐊᑯᓂᒍᓱᐊᔪᖅ ᑕᑯᓂᐊᕐᓂᕐᒥᓂᒃ 
ᐊᓪᓚᙳᐊᕐᒥᒃ! ᑐᓵᕗᑦ ᐅᖄᓚᐅᑎᔪᓂᒃ ᐆᕚᒃᑯᑦ ᐅᒥᐊᕐᒥᓃᑦᑐᓂ.

ᐅᒥᐊᕐᒥᓂ ᐊᑐᕆᐊᓕᖏᑦ ᑕᒪᕐᒥᒃ ᐊᑐᐃᓐᓇᐅᕗᑦ ᐊᓪᓚᙳᐊᓕᐊᕿᑉᐸᑕ.
ᐅᑯᐊᖑᕗᑦ, ᐃᓱᖅᑕᐃᑦ ᓂᕿᖃᐅᑏᑦ, ᓂᑦᓯᐸᐅᔭᖅ, 

ᐊᒻᒪᓗ ᐅᓈᑦ ᐳᑦᑕᖅᑯᑎᓖᑦ ᐊᑕᔪᓂᒃ. ᐃᖏᕐᕋᑲᐃᓐᓇᖅᓱᑎᒃ ᑕᑯᕗᑦ 
ᐊᓪᓚᙳᐊᑦ ᑑᒑᖏᓐᓂᒃ ᐳᐃᔪᓂᒃ ᐅᖓᓯᑦᑐᒥ. 

“ᖁᑭᐅᑏᑦ ᐊᑐᐃᓐᓇᕈᓕᒃᑭᑦ, ᐃᕐᓃᒃ,” ᑎᓕᓯᕗᖅ ᐅᐃᓕᐊᑉ ᐊᑖᑕᖓ.
ᐅᐃᓕᐊᒃᑯᒃ ᐊᖓᒌᒃ ᒨᓴᒃᑯᒃ ᐊᑐᓂ ᖁᑭᐅᑎᒥᓐᓂᒃ ᐱᕘᒃ, 

ᐊᑖᑕᖓ ᖃᓪᓕᒋᐊᖅᑎᓪᓗᒍ ᐊᓪᓚᙳᐊᕐᓄᑦ. ᑕᑯᓚᐅᖅᑐᑦ ᐃᒻᒪᖃ ᐊᕙᑎᓂᒃ 
ᐊᓪᓚᙳᐊᕐᓂᒃ! ᓱᑲᓗᐊᑦᑕᐃᓕᓚᐅᖅᑐᖅ, ᐊᓪᓚᙳᐊᕐᓂᒃ ᐊᔪᑎᑦᓯᑦᑕᐃᓕᒪᒐᒥ.

ᐊᒥᓲᙱᑦᑐᑦ ᐅᒥᐊᑦ ᖃᓪᓕᓚᐅᕐᒥᔪᑦ ᓴᖅᐱᓕᓐᓄᑦ ᐊᑕᐅᑦᓯᒃᑯᑦ. 
ᐅᐃᓕᐊᑉ ᐊᑖᑕᖓ ᓄᓗᕋᓚᐅᖅᑐᖅ ᐊᖁᑦᑐᓄᑦᑕᐅᖅ ᓇᐅᒃᑰᕐᓂᐊᕐᒪᖔᕐᒥ. 

ᐅᒥᐊᕋᓴᐅᒐᒥᒃ ᖃᐅᔨᓴᑦᓯᐊᕆᐊᖃᓚᐅᖅᑐᑦ ᐊᐴᑎᓂᐊᙱᓐᓇᒥᒃ. 
ᐊᖑᓇᓱᒋᐊᖅ ᓴᖅᐱᓕᓐᓂᒃ ᐊᑦᑕᕐᓇᖅᑐᐊᓘᒍᓐᓇᕐᖓᑦ.

ᖃᓪᓕᓂᖅᓴᕈᕋᒥᒃ ᐅᐃᓕᐊᒃᑯᒃ ᒨᓴᒃᑯᒃ ᖁᑭᕆᐊᖅᑑᒃ ᐊᓪᓚᙳᐊᕐᒥᒃ. ᖁᑭᖅᑕᖓᑦ!
“ᐅᓈᖅ ᑎᒍᓵᕈᒃ,” ᐅᖃᖅᐳᖅ ᐊᖓᖓ ᒨᓴ.

ᐅᐃᓕᐊ ᑎᒍᓯᕗᖅ ᐅᓈᕐᒥᒃ ᐳᑦᑕᖅᑯᑎᖓᓂᓪᓗ, 
ᐊᑦᑐᓈᖓ ᐊᑐᐃᓐᓇᕈᖃᓯᐅᑎᑦᓱᒍ. ᐊᑖᑕᖓ ᖃᓂᓪᓕᒋᐊᒃᑲᓐᓂᖅᑯᖅ 

ᐅᐃᓕᐊᓗ ᓇᐅᒃᑭᐊᖅᑯᖅ, ᑕᐃᒫᓪᓗᐊᖅ ᐆᑦᑐᕋᖃᑦᑕᔪᒐᒥ.

“ᐱᔭᕋ!” ᖃᐃᒐᓪᓚᑉᐳᖅ ᐅᐃᓕᐊ.
ᐊᑖᑕᖓ ᒪᓕᓯᕗᖅ ᐊᓪᓚᙳᐊᕐᒥᒃ ᐳᐃᔾᔪᖅᑎᓪᓗᒍ ᓇᐅᓕᑦᓯᒪᔪᖅ 

ᐅᓈᕐᒧᑦ ᐳᑦᑕᖅᑯᑎᓕᒻᒧᑦ. ᐊᑯᓂᐅᙱᑦᑐᖅ ᑕᖃᓪᓗᓂ ᓱᒃᑲᐃᓪᓕᕗᖅ. 
ᐅᐃᓕᐊ ᑐᕌᖅᑎᑦᓯᑦᓱᓂ ᖁᑭᕆᐊᖅᑯᖅ ᑐᖁᑦᓱᓂᐅᒃ ᓴᖅᐱᓕᒃ. ᑐᖁᒻᒪᐅᒃ, ᒨᓴ 
ᕿᓚᑦᓯᕗᖅ ᐊᑦᑐᓈᔭᒥᒃ ᓴᖅᐱᖓᑎᒍᑦ ᑲᓕᑕᐅᓕᖅᓱᓂᓗ ᓄᓇᒧᑦ ᑖᒃᑯᓄᖓ.

“ᐱᓇᓱᑦᓯᐊᖅᑐᑎᑦ!” ᐅᖃᖅᐳᖅ ᐅᐃᓕᐊᑉ ᐊᑖᑕᖓ.

ᓄᓈᕋᒥᒃ, ᐃᑲᔪᖅᑎᒌᑦᓱᑎᒃ ᐊᓪᓚᙳᐊᕐᒥᒃ ᐊᒧᓯᕗᑦ ᑎᓂᓐᓂᕐᒧᑦ.
ᐅᖁᒪᐃᑦᑐᐊᓗᒃ, ᐊᓪᓛᑦ ᐃᓯᒐᒻᒥᓄᑦ ᓯᐅᕋᐃᔭᐃᒋᐊᖃᓪᓚᕆᐅᖅᑐᑦ 

ᐊᓪᓚᙳᐊᖅ ᑕᑉᐸᐅᙵᖅᑎᒐᓱᐊᖅᓱᒍ. ᐅᐃᓕᐊ ᐊᑦᓱᐊᓗᒃ ᐅᐱᑦᑐᖅ. 
ᐊᓪᓚᙳᐊᑉ ᑑᒑᖓ ᑕᑭᓂᖃᖅᑐᖅ ᐃᓯᒐᕐᓂᒃ ᐱᖓᓲᔪᖅᑐᓂᒃ!

“ᐃᕐᓃᒃ, ᐊᐃᒃᑭᑦ ᓂᕿᖃᐅᑏᑦ ᐅᒥᐊᕐᒥᒃ,” ᐅᖃᖅᐳᖅ ᐅᐃᓕᐊᑉ ᐊᑖᑕᖓ.
ᐊᖓᖓ ᒨᓴ ᐅᐃᓕᐊᑉ ᐊᑖᑕᖓᓗ ᐱᓚᓯᔫᒃ ᐊᓪᓚᙳᐊᕐᒥᒃ. 

ᒪᒃᑖᖓ ᐱᓚᑦᑐᑦᓯᐊᖅᓱᒍ ᐊᖏᔫᑕᐅᓗᐊᙱᑦᑐᓄᑦ. ᐅᖅᓱᖃᕐᓂᖓᓂᓪᓗ 
ᓯᕿᓐᓂᖅᑕᐅᓂᕐᒨᕆᑦᓱᑎᒃ ᒪᑦᑖᖓ ᓂᒃᑯᓐᓂᐊᙱᒻᒪᑦ.

ᓂᕿᓕᒫᖓ ᒪᑦᑖᖓᓗ ᐊᒡᒍᖅᑕᐅᒌᕐᖓᑦ ᓂᕿᖃᐅᑎᒨᖅᑕᐅᒻᒪᑕᓗ, ᑕᖃᐃᖅᓯᓯᔪᑦ.
“ᓂᐅᖅᑲᕐᓇᖅᓯᔪᖅ!” ᐅᖃᖅᐳᖅ ᐅᐃᓕᐊᑉ ᐊᑖᑕᖓ, 

ᓂᓪᓕᔪᐃᑦᑐᒥᒃ ᐊᐃᑦᓯᖅᓱᓂ ᐅᒥᐊᕐᒥᒃ.
ᑖᒃᑯᐊ ᐱᖓᓱᑦ ᓂᐅᖅᑲᖅᓱᑎᒃ, ᒪᑦᑖᖅᑐᖅᓯᓐᓈᖅᑯᑦ ᖁᕕᐊᓱᑦᓱᑎᒃ.
“ᐊᑦᓱᐊᓗᒃ ᐅᐱᒋᐊᖃᖅᑐᑎᑦ,” ᐊᖓᖓ ᒨᓴ ᐅᖃᖅᐳᖅ ᐅᐃᓕᐊᒧᑦ.

ᓂᐅᖅᑲᕇᕋᒥᒃ ᓇᔪᖅᑕᒥᓂᓪᓗ ᓴᓗᒻᒪᐃᒋᐊᕇᕋᒥᒃ, 
ᐅᓯᓕᖅᓱᓕᕆᕗᑦ ᐅᒥᐊᕐᒥᓂᒃ. ᐊᖑᓇᓱᓐᓇᑦᓯᐊᖅᑐᖅ ᐅᓪᓗᒥ, 

ᐊᒥᓱᓪᓗ ᐊᖑᓇᓱᑦᑏᑦ ᐊᓪᓚᙳᐊᖃᑕᐅᑦᓯᐊᕆᕗᑦ. 
ᐋᓐᓂᖅᑐᖃᕋᓂᓗ, ᑕᒪᓐᓇ ᑐᓴᕈᒥᓇᖅᑐᖅ!

ᐅᐃᓕᐊ ᐊᑦᓱᐊᓗᒃ ᖁᕕᐊᓱᓕᖅᑐᖅ ᐊᖏᕐᕋᖅᐸᓪᓕᐊᑦᓱᑎᒃ, ᐊᓈᓇᓂ 
ᐅᓂᒃᑲᐅᑎᓂᐊᓕᕋᒥᐅᒃ ᐊᖑᓇᓱᒋᐊᖅᓯᒪᓂᕆᕋᑖᖅᑕᕐᒥᓂᒃ. ᖁᕕᐊᓱᒃᑲᓐᓂᖅᑐᖅ 

ᒪᑦᑖᖅᑐᖃᑎᖃᕐᓂᐊᕋᒥ ᐃᓚᒥᓂᒃ, ᐱᓗᐊᖅᑐᒥ ᐊᑖᑕᑦᓯᐊᒃᑯᒥᓂᒃ.
ᐅᐃᓕᐊ ᐊᑦᓱᐊᓗᒃ ᖁᕕᐊᓱᖅᑲᐅᔪᖅ ᕿᓚᓗᒃᑭᐊᖅᓱᑎᒃ, 

ᐊᓪᓛᑦ ᑎᑎᕋᐅᓯᕆᓂᐅᓴᔭᖓ ᐃᓕᓐᓂᐊᕐᕕᒻᒥ!

32



Department of Education, Government of Nunavut  
PO Box 1000, Station 960, Iqaluit, NU  X0A 0H0

© 2016 Government of Nunavut

All rights reserved. The use of any part of this publication reproduced, transmitted in any form or  
by any means, electronic, mechanical, photocopying, recording, or otherwise, or stored in a retrievable 
system, without written consent of the publisher, is an infringement of copyright law.

ISBN: 978-1-77266-194-1

Developed and published in Canada by Inhabit Education  
www.inhabiteducation.com



ᐅᐃᓕᐊ ᑕᒫᓂ ᐊᕐᕌᒍᒥ ᐊᓪᓚᙳᐊᓂᒃ 
ᕿᓚᓗᒐᕋᓱᒋᐊᕐᓂᐊᓕᑕᐃᓐᓇᖅᑐᖅ ᐊᑖᑕᒌᒃ, 

ᐅᑕᖅᑭᔪᓐᓇᐃᓪᓕᔪᖅ! ᒪᓕᒍᒃ ᐅᐃᓕᐊ ᐃᓕᑦᑎᑎᓪᓗᒍ 
ᐊᓪᓚᙳᐊᕋᓱᖕᓂᕐᒥᒃ ᐊᒻᒪᓗ ᓂᕿᓕᕆᓂᕐᒥᒃ.


